
1. Cyflwyniad  
 
Mae rhwymedigaeth gontractol ar y staff i sicrhau eu bod yn bresennol i 
gyflawni eu gwaith yn eu man gwaith ar yr amser sydd wedi ei bennu. Mae 
rhwymedigaeth gontractol ar yr holl staff i fod yn bresennol ar gyfer y gwaith 
am gyfnod yr oriau contract fel y'i diffinnir yn y contract cyflogaeth (datganiad 
o’r prif delerau ac amodau) er mwyn bod yn gymwys i dderbyn tál llawn yn 
unol â thelerau'r contract cyflogaeth. 
 
Mae'r polisi hwn yn gymwys i'r holl staff a gyflogir gan Gyngor Sir Ceredigion 
(ac eithrio staff dysgu / cymorth yn yr ysgolion y mae'r Cyrff Llywodraethol yn 
gosod y telerau ac amodau cyflogaeth lleol ar eu cyfer - Gweler Atodiad 1 - 
Canllawiau ar gyfer yr Ysgolion) a dylai gael ei roi ar waith gan reolwyr wrth 
ymdrin â staff sy'n cael trafferth dod i’r gwaith a mynd adref o’r gwaith 
oherwydd tywydd garw, anhawster difrifol gyda gwasanaethau’r ffyrdd, 
argyfwng sy’n ymwneud â thanwydd neu ddigwyddiadau mawr perthnasol 
eraill. Mae'r polisi hwn hefyd yn cynnwys achosion lle teimlir ei bod yn 
angenrheidiol anfon y staff adref ar sail iechyd a diogelwch.  
 
Mae’r awdurdod yn ymrwymedig yn ei holl arferion i egwyddorion amrywiaeth, 
triniaeth gyfartal a chyfle cyfartal ac mae’n credu ei bod yn annerbyniol 
gwahaniaethu’n uniongyrchol nac yn anuniongyrchol yn erbyn neb. Nod y 
polisi hwn yw sicrhau bod yr holl staff yn cael eu trin yn deg, yn gyfiawn ac yn 
rhesymol a hynny mewn modd cyson. Mae hefyd yn ceisio sicrhau na fydd 
neb o blith y staff yn cael ei drin yn llai ffafriol ar sail rhyw, tueddiadau rhywiol, 
partneriaeth sifil / statws priodasol, lliw, hil, cenedligrwydd, tarddiad ethnig 
neu genedlaethol, credo, crefydd / cred, anabledd, oedran neu aelodaeth o 
undeb llafur, nac ychwaith o dan anfantais oherwydd amodau neu ofynion 
nad oes cyfiawnhad iddynt o ran y swydd. 
 
Bernir bod y polisi hwn yn cynnwys yr amgylchiadau isod: 
 

 Os bydd y staff yn methu â dod i’r gwaith oherwydd tywydd garw neu 
oherwydd bod trafferthion gyda chludiant cyhoeddus  

 Os bydd y staff yn cyrraedd y gwaith yn hwyr oherwydd tywydd garw 
neu oherwydd bod trafferthion gyda chludiant cyhoeddus   

 Os bydd y staff yn gadael y gwaith yn gynnar oherwydd tywydd garw 
neu oherwydd bod trafferthion gyda chludiant cyhoeddus   

 Os bydd y staff yn methu â dod i’r gwaith neu os bydd y staff yn gorfod 
mynd yn gynnar i ofalu am rywun oherwydd tywydd garw neu 
oherwydd bod trafferthion gyda chludiant cyhoeddus 

 Os caiff y staff eu hanfon adref oherwydd iechyd a diogelwch  
 

2. Cyfrifoldebau  
 
Mae'n ddyletswydd ar bob aelod unigol o'r staff i wneud ei drefniadau ei hun i 
gyrraedd y gwaith ar yr amser arferol. Fodd bynnag, cydnabyddir y gall rhai 
staff, ar adegau, ei chael hi’n anodd iawn dod i’r gwaith a mynd adref o’r 
gwaith oherwydd tywydd garw ac/neu drafferthion gyda’r gwasanaethau 
cludiant. Fodd bynnag, mae disgwyl i staff wneud ymdrech deg a rhesymol i 

ddod i'r gwaith er mwyn cynnal y gwasanaethau a hynny hyd yn oed os yw’n 
golygu y byddant yn cyrraedd yn hwyr.  Gall amgylchiadau godi lle bydd yn 
angenrheidiol anfon y staff adref oherwydd iechyd a diogelwch. Er enghraifft, 
os yw’r man gwaith yn beryglus neu nid oes gwasanaethau hanfodol megis 
dŵr ar gael am beth amser. Os bydd asesiad risg yn dangos ei bod yn 
anniogel aros yn y gweithle, ac nid oes gweithle arall addas ar gael, caiff y 
staff eu hanfon adref ar gyflog llawn. Os bydd aelod o’r staff yn credu bod ei 
ddiogelwch personol ef ei hun mewn perygl dylai godi’r mater gyda’r Rheolwr 
cyn gynted ag sy’n bosibl. Mae cyfrifoldeb ar reolwyr i sicrhau y cedwir at y 
polisi hwn a bod y polisi’n gyson ei weithrediad. 
 
3. Diffiniadau  
 
Gellir diffinio trafferthion gyda’r gwasanaethau cludiant fel a ganlyn:  
 

 Tywydd garw’n peri oedi/canslo cludiant cyhoeddus neu breifat  

 Trafferthion difrifol gyda gwasanaethau cyhoeddus a chludiant preifat 
oherwydd damweiniau mawr  

 Gweithredu diwydiannol gan y gwasanaethau cludiant cyhoeddus h.y. 
y ffyrdd/y rheilffyrdd 

 Argyfwng tanwydd  

 Digwyddiadau difrifol eraill sy’n ymwneud â’r heddlu, y gwasanaethau 
tân ac ambiwlans  

 
“Tywydd garw” yw eira, rhew, niwl, llifogydd, sy’n ei gwneud hi’n beryglus 
iawn trafaelio ar y ffordd fawr, a hynny boed ar gludiant cyhoeddus neu 
breifat, fel ei gilydd.
 
“Peryglus iawn” sef pan fo’r heddlu neu’r cymdeithasau moduro priodol yn 
cynghori pobl i beidio â thrafaelio oherwydd y tywydd yn lleol. 
Disgwylir i’r staff wneud ymdrech deg a rhesymol i drafaelio trwy ddulliau 
amgen os amherir ar eu trefniadau arferol. 
 
“Gwneud ymdrech deg a rhesymol” - ni ddylid gorchymyn i neb o’r staff 
yrru mewn amgylchiadau y mae’n eu hystyried yn beryglus. Fodd bynnag, 
bydd angen iddynt roi rhesymau cadarn dros beidio â dod i’r gwaith a’u 
cyfrifoldeb nhw yw’r  penderfyniad yn y pen draw. 
 
4. Y camau i’w cymryd os bydd staff yn methu â dod i’r gwaith neu os 
bydd yn rhaid iddynt adael yn gynnar  
 
Os na fydd staff yn gallu dod i’r gwaith, neu os byddant yn hwyr neu os bydd 
rhaid gadael y gwaith yn gynnar oherwydd un o’r uchod dylent roi gwybod i’w 
rheolwr cyn gynted ag sy’n bosibl trwy'r sianeli hysbysu arferol. 
 
Yna dylai’r Rheolwr: 
 
Gofnodi pob absenoldeb a bydd nail ai’n: 
 
a) Cymeradwyo defnyddio gwyliau blynyddol, oriau hyblyg neu unrhyw amser 
bant sy’n ddyledus yn gyfnewid am weithio; 

b) Trefnu bod yr unigolyn yn cymryd amser bant yn gyfnewid am weithio ac 
yna’n gweithio’r oriau a fo’n ddyledus i’r Cyngor rywdro arall. 
 
c)  Trefnu gwyliau di-dâl  
 
Bydd y trefniant hwn yn gymwys hefyd i staff sydd â chyfrifoldebau o ran 
gofal. 
 
5. Gweithio estynedig  
 
Gall y rheolwyr ofyn i’r staff ymestyn eu horiau gwaith er mwyn cynnal y 
gwasanaethau pan fo tywydd garw. Bydd tâl am weithio oriau ychwanegol a 
bydd y tal hwnnw ar gyfradd briodol y grŵp cyflogaeth. Fel arall, byddai 
amser bant ar gael yn gyfnewid. 
 
6. Anfon Staff Adref am Resymau sy’n Ymwneud ag Iechyd a Diogelwch  
 
Os bydd rheolwyr yn penderfynu, yn unol â phrosesau asesu risg y sefydliad, 
y byddai risg sylweddol i’r staff o aros yn yr adeilad am resymau sy’n 
ymwneud ag Iechyd a Diogelwch, yna bydd yn rhaid i hynny gael ei gytuno 
gan y Prif Weithredwr ac/neu Gyfarwyddwr y gwasanaethau perthnasol.  
O ganlyniad i hynny, os caiff y staff eu hanfon adref neu os cânt eu cynghori i 
beidio â dod i’r man gwaith, yna dylai’r Prif Weithredwr ac/neu'r Cyfarwyddwr 
roi gwybod iddynt sut y bydd yr amser hwnnw’n cael ei  ad-dalu – h.y. a 
ddylai’r staff weithio gartref, a delir cyflog llawn ai peidio. 
Dylai’r Prif Weithredwr/Cyfarwyddwr fynegi hynny’n eglur a’i raeadru trwy e-
bost at yr holl reolwyr perthnasol, a byddan nhw wedyn yn rhoi gwybod i’r 
staff perthnasol ac yn cadarnhau’r trefniadau gwaith gyda nhw yn unol â'r 
polisi hwn. 
 
7. Problemau Corfforol / Iechyd 
 
Mewn tywydd garw mae'r Awdurdod yn cydnabod bod gweithwyr sydd â 
phroblemau corfforol neu iechyd penodol a fyddai’n achosi anawsterau iddynt 
o ran dod i’r gwaith neu o ran aros yn y gwaith petai’r tywydd yn gwaethygu. 
Dylai staff sy’n credu bod angen ystyriaeth arbennig arnynt drafod eu 
hamgylchiadau unigol gyda’r rheolwr llinell. Er mwyn sicrhau cysondeb i 
bawb, dylai’r rheolwyr ymgynghori â’r Adain Bersonél ynglŷn â sefyllfaoedd 
o’r fath. Efallai y bydd angen trafod achosion unigol gyda’r gwasanaeth 
iechyd galwedigaethol er mwyn sicrhau cyngor priodol.     
 
8. Hyfforddiant  
 
Disgwylir i bob Rheolwr ddarllen y polisi a deall eu cyfrifoldebau er mwyn 
rhoi’r polisi ar waith yn gywir ac yn briodol.  
 
9. Cynlluniau Argyfwng 
 
Efallai y byddai’n briodol i’r staff i ymchwilio i’r llwybrau cludiant cyhoeddus, 
lifftiau posibl ac/neu gyfleoedd i rannu car cyn i’r Gaeaf ddod. 
 
10. Dehongli  

Gall yr adain adnoddau dynol corfforaethol eich cynghori ynglŷn â sut mae 
dehongli a chymhwyso’r polisi hwn a bydd yr adain honno’n cofnodi pob 
penderfyniad yn ffurfiol ac yn eu cyflwyno i bob adran er mwyn sicrhau 
defnydd cyson o'r Polisi.  
 
11. Cwynion yn sgil y polisi 
 
Os bydd unrhyw aelod o staff yn teimlo iddo gael cam oherwydd unrhyw 
benderfyniad a wneir o dan y polisi hwn dylai ddilyn Trefn Gwynion y Cyngor. 
 
 
12. Monitro  
 
Dylid cofnodi absenoldeb fel y gwneir ag unrhyw absenoldeb arall sef ar ffurf 
taflenni amser neu gofnodion presenoldeb unigol.  

Atodiad 1 
 

TYWYDD GARW – CANLLAWIAU AR  
GYFER YR YSGOLION  

 
At: Bob Pennaeth  
 
Yr ydym yn ffodus iawn mai’n anaml iawn y gwelwn dywydd garw. Fodd 
bynnag, pan ddaw’r tywydd garw ar yr adegau prin hynny, mae’n peri cryn 
ddryswch yn aml a diffyg cyfeiriad ac arweiniad yn gyffredinol. Oherwydd 
hynny, mae’r Awdurdod Addysg Lleol wedi llunio’r polisi a’r cyfarwyddiadau 
hyn. Yr ydym yn argymell yn gryf y dylai fod gan y cyrff llywodraethol 
weithdrefn hysbys a chlir ar waith ar gyfer yr adegau hynny y bydd angen 
anfon rhai disgyblion adref yn gynnar  neu y bydd yn rhaid cau’r ysgol gyfan 
oherwydd tywydd garw er mwyn sicrhau diogelwch a lles yr holl ddisgyblion 
a’r staff. 
 
Mae’r ddogfen hon yn cyflwyno polisi cymeradwy Cyngor Sir Ceredigion ar 
gyfer tywydd garw ac mae’n rhoi enghreifftiau o arferion da. Lle’r cyrff 
llywodraethol yw pennu eu gweithdrefnau eu hunain a sicrhau bod y staff yn 
deal y rolau a’r cyfrifoldebau sydd ganddynt mewn tywydd garw. 
 
Mae'r nodiadau trefniadol wedi'u bwriadu yn bennaf ar gyfer tywydd garw, 
ond gellid eu defnyddio mewn amgylchiadau eraill yn ogystal e.e. y system 
wresogi’n pallu ac ati. Mae dyletswydd gofal ar yr Awdurdod Addysg Lleol i’r 
staff a’r disgyblion. Os dilynir y trefniadau a argymhellir isod dylai fod llai o 
broblemau.  
 
Fel mater o egwyddor sylfaenol, rhaid gwneud pob ymdrech i gadw’r ysgolion 
ar agor, hyd yn oed os nad oes ond nifer cyfyngedig o ddisgyblion yn 
bresennol. Mae rheidrwydd cyfreithiol i gadw’r ysgolion ar agor i blant eu 
mynychu am 190 diwrnod y flwyddyn (380 sesiwn), ond efallai o dan rai 
amgylchiadau neilltuol y bydd yn "anorfod" y byddant yn cau, ac mae hynny 
fel arfer oherwydd rhesymau sy’n ymwneud ag iechyd a diogelwch. 
 
Y Pennaeth sy’n gyfrifol am benderfynu cau’r ysgol neu gyfyngu ar fynediad 
mewn tywydd garw, a hynny ar y cyd â Chadeirydd ac/neu Is-gadeirydd y 
Llywodraethwyr yn ddelfrydol. Mae’n rhaid i’r Pennaeth benderfynu yng 
ngoleuni’r amgylchiadau sydd ohoni’n lleol. Cyn gwneud y penderfyniad, 
mae’n rhaid i'r Pennaeth gymryd camau i ganfod beth yw’r sefyllfa yn yr ysgol 
ei hun. Mae eira’n gallu amrywio’n ddirfawr o’r nail ardal i’r llall yn aml iawn. 
Efallai y bydd pobl yn methu â deall pam mae’r ysgol wedi cau a hwythau 
wedi trafaelio heibio i’r safle ar y ffordd i’r gwaith yn weddol ddidrafferth. Ni all 
staff yr Awdurdod Addysg Lleol wneud y penderfyniad oherwydd ni fyddan 
nhw o angenrheidrwydd yn ymwybodol o’r tywydd mewn gwahanol rannau o’r 
Sir, neu’r amgylchiadau neilltuol mewn ysgolion unigol. Fodd bynnag, gellir 
ymgynghori â staff yr Awdurdod Addsyg Lleol a gallant gynnig cyngor a 
gwybodaeth ynghylch yr amgylchiadau’n lleol, ond lle’r ysgol yw gwneud y 
penderfyniad terfynol. 

Cyn penderfynu cau dylai’r ysgol ystyried nifer o ffactorau fel isod: 
 

 A oes amgylchiadau peryglus ar y safle na ellir yn rhesymol eu lliniaru 
(er enghraifft, y llwybr at fynedfa'r ysgol neu lle mae'n rhaid i 
ddisgyblion symud o gwmpas y safle yn ystod y diwrnod ysgol) 

 A fydd digon o staff i oruchwylio (ond nid o reidrwydd i addysgu) nifer y 
plant sy'n debygol o fod yn bresennol? 

 A fydd yn bosibl cynnal tymheredd rhesymol yn yr adeilad neu rannau 
o'r adeilad lle mae’r plant a’r staff yn debygol o fod? 

 A oes dŵr ar gael a thoiledau digonol sy’n gweithio’n iawn? 

 
Cyhoeddi bod yr ysgol gyfan neu ran o’r ysgol ar gau  
 
Unwaith y mae’r penderfyniad wedi ei wneud dylai’r ysgol weithredu system 
Gwasanaeth Rhybuddion Ysgolion Ceredigion (gweler isod) i hysbysu’r 
Awdurdod Lleol. 
 
Defnyddiwch Wasanaeth Rhybuddion Ysgolion Ceredigion i roi gwybod 
ynghylch cau’r ysgol gyfan neu gau rhannol bob dydd y bydd yr ysgol ar gau 
a lle bo’n briodol nodwch y blynyddoedd a effeithir ac ati.  
 
Os yw popeth yn iawn o ran iechyd a diogelwch, yna dylai'r ysgol aros ar 
agor. 
 
Mae’n debygol y bydd y Penaethiaid yn awyddus i adolygu’r sefyllfa’n 
ddyddiol o ran p'un a ddylid cau’r ysgol yn gynnar yn y prynhawn er mwyn i’r 
disgyblion a’r staff deithio adref yn ddiogel, neu cyn iddi dywyllu. Mae hefyd 
yn hanfodol rhoi gwybod i asiantaethau eraill am gau ysgolion, e.e. 
contractwyr cludiant ysgolion, contractwyr arlwyo a glanhau, ac ati. 
 
Ni ddylid byth â chau ysgol yn gyfan gwbl oni bai bod y Pennaeth yn gwbl 
sicr na fydd yr un plentyn yn bresennol. Mae’n rhaid gwneud trefniadau bob 
amser ar gyfer diogelwch y plant ac mae’n rhaid cael cydsyniad y rhieni i’w 
hanfon adref.  
 
Cofiwch, ni allwch chi orchymyn i neb o’r staff yrru mewn amgylchiadau y 
mae’n ystyried eu bod yn beryglus, ond dylent fedru dangos eu bod nhw wedi 
ystyried pob opsiwn arall o ran trafaelio. 
 
 

GWASANAETH RHYBUDDION YSGOLION CEREDIGION  

 
Cyflwyniad: 
Defnyddir Gwasanaeth Rhybuddion Ysgolion Ceredigion i hysbysu’r 
Awdurdod Addysg Lleol os caiff yr ysgol ei chau’n annisgwyl.    
 
Er enghraifft, cau oherwydd tywydd garw neu weithredu diwydiannol.  
 
Unwaith y byddwch chi wedi hysbysu’r Awdurdod Addysg Lleol drwy’r system 
hon bydd yr wybodaeth ynglŷn â chau’r ysgol ar wefan Ceredigion yn syth, ac 
ar safleoedd rhwydweithio’r Cyngor ac mae gwasanaeth tecst/ebost ar gael 
hefyd y gall rhieni danysgrifio iddo. 

Hysbysu’r Awdurdod Addysg Lleol ynghylch cau’r ysgol: 
Yn y pecyn Rhybuddion Ysgolion Ceredigion, mae cerdyn ag enw’r ysgol 
arno, yn ogystal â rhif yr Adran Addysg a Sgiliau (ADaS) a’ch rhif pin chi. 
 
Bydd eich rhybudd yn cael ei roddi dros y ffôn i wasanaeth awtomatig syml 
tebyg i fancio dros y ffôn.  Gallwch wneud yr alwad gydag unrhyw fath o ffôn. 
 
Yr opsiynau sydd: 
Mae’r system yn syml ac ychydig iawn o opsiynau sydd. Ar ôl logio i mewn 
gyda’r rhif ADaS (y 4 rhif lleol) a phin 6 rhif, bydd 2 ddewis yn dilyn, sef y 
dyddiad yr ydych yn bwriadu cau’r ysgol (nail ai heddiw neu fory) ac a yw’r 
ysgol ar agor, ar gau neu ar agor yn rhannol. 
 
Dyma’r llwybr sylfaenol drwy’r system: 

Deialu ADaS? Cadarnhau? PIN? Pryd? Statws? Cadarnhau? 

01545 
572008 

XXXX Ie = 1 
Nage = 2 

XXXXXX Heddiw 
=1 

Yfory = 
2 

Ar agor 
=1  

Ar gau  

= 2 

Rhannol 
= 3 

Ie = 1 
Nage = 2  

 
Enghraifft Ymarferol: 

 

Er enghraifft, os mai 1234 yw eich rhif ADaS ac 123456 yw eich PIN, ac yr 

ydych yn dymuno rhoi gwybod bod yr ysgol ar agor heddiw, byddech chi’n: 

1. Deialu 01545 572008 

2. Rhowch 1234 pan ofynnir am eich rhif ADaS.  

3. Gwrandewch yn ofalus wrth i’r system ailadrodd y rhif ADaS, enw’r ysgol 

a’r rhif ffôn yn ôl i chi.   

4. Os yw’r rhif ADaS a’r rhif ffôn yn gywir, gwasgwch 1 i gadarnhau. 

5. Rhowch y pin sydd â’r 6 rhif, 123456, pan ofynnir i chi wneud hynny.  Ar ôl 

i chi roi eich PIN, gwasgwch y botwm * 

6. Pan ofynnir am ddyddiad cau’r ysgol, rhowch 1 ar gyfer Heddiw, 2 ar gyfer 

Yfory.   

7. Pan ofynnir am eich statws, rhowch 1 ar gyfer Ar Agor, 2 ar gyfer Ar Gau, 

3 ar gyfer Rhannol Agored. 

8. Mi wnaiff y system gadarnhau eich bod yn sôn am <enw’r ysgol>, a’i bod 

ar agor <dyddiad heddiw>. 

9. Gwasgwch 1 i gadarnhau. 

10. Arhoswch i’r system gadarnhau bod y cyhoeddiad yn fyw. 

11. Bydd y system yn terfynu’r alwad. 

 

 

Cwestiynau ac Atebion: 

 

C: Pryd cawn ni ddechrau defnyddio’r system?   
A: Mae’r system yn barod i chi ei defnyddio’n syth. 

C: Pryd mae’r system ar gael? 
A:  Mae’r system ar gael 24 awr y dydd, felly gallwch ffonio’n syth ar ôl ichi 
benderfynu ynghylch yr ysgol. 
 
C: A yw’r system yn disodli gwefan yr ysgol neu unrhyw wasanaeth tecstio 
sydd gennym? 
A: Dim o angenrheidrwydd, yr ydym yn disgwyl i chi gadw pob sianel 
gyfathrebu sydd gennych yn agored, yn enwedig yr ysgolion mwy o faint lle 
nad yw cau’n fater mor syml. Byddwn, er enghraifft, yn cyfeirio’r rhieni a’r 
disgyblion at wefan yr ysgol / rhif ffôn yr ysgolion hynny sydd ar agor yn 
rhannol. 
 
C: Pryd y dylwn i roi gwybod bod yr ysgol ar agor? 
A: Os yw’r ysgol wedi bod ar gau oherwydd tywydd garw mae’n bwysig rhoi 
gwybod i’r rhieni bod yr ysgol ar agor, a dylech chi ffonio i ddweud ei bod “ar 
agor” cyn gynted ag y byddwch chi wedi gwneud y penderfyniad. 
 
C: Lle cawn ni weld statws yr ysgol? 
Mae tudalen rhybuddion yr ysgolion ar gael yn barhaus ar dudalen flaen 
gwefan Ceredigion. 
Gall rhieni ddod o hyd inni ar facebook: “Rhybuddion ysgolion Ceredigion” 
neu fe allant ein dilyn ni ar y trydar twitter @ceredigionsa  . Gofynnwn i chi 
dynnu hyn i sylw’r rhieni a’r disgyblion. 
 
C: Yr wyf wedi gwneud camgymeriad wrth nodi bod yr ysgol ar gau, beth 
ddylwn i ei wneud? 
A: Cyn gynted ag sy’n bosib ar ôl gwneud y camgymeriad ffoniwch eto a 
newidiwch y penderfyniad, e.e. os ydych ar agor dylid cau. 
 
C: A yw’r system yn ddwyieithog? 
A: Yn anffodus, mae’r system ffôn ar gael yn Saesneg yn unig oherwydd y 
cyfyngiadau technegol sydd ar y dechnoleg lleisiau.  Fodd bynnag, mae’r holl 
allbwn (tecstio, y wefan, Trydar a Facebook) yn gwbl ddwyieithog. 
 
C: Pwy all wneud yr alwad? 
A: Mae’r cerdyn at ddefnydd y pennaeth, ond mae’n rhesymol disgwyl y bydd 
aelodau eraill dibynadwy o’r staff yn defnyddio’r gwasanaeth.  Cyfrifoldeb y 
pennaeth yw cadw’r pin yn ddiogel. 
 
C: Beth os nad ydym yn dymuno defnyddio’r gwasanaeth? 
A: Does dim rheidrwydd arnoch chi, ond ni fyddai statws yr ysgol yn 
ymddangos ar wefan Ceredigion nac ar wefannau eraill sy’n defnyddio 
gwefan Ceredigion fel ffynhonnell (e.e. Newyddion y BBC). 
 
C: Cwestiynau pellach neu anawsterau? 
A: E-bostwich addysg@ceredigion.gov.uk  neu ffoniwch Nia James: 01970 
633364 
 
 

mailto:addysg@ceredigion.gov.uk


11 

 

PECYN TYWYDD GARW  

 
Cyngor i benaethiaid – sut mae paratoi ar gyfer tywydd garw. 
 
Bydd hyn yn eich helpu chi i wneud asesiad risg cynhwysfawr a pharatoi’r 
staff a’r disgyblion ar gyfer digwyddiadau sy'n gysylltiedig â thywydd eithafol. 
Er mwyn paratoi ar gyfer agor pan fo tywydd garw, dylai’r penaethiaid gymryd 
y camau canlynol. 
 

 Sicrhau bod digon o stoc o raean a thanwydd. (Gweler y ddogfen sydd 
ynghlwm Ai Graeanu ai Peidio â Graeanu) 

 

 Gwyliwch ragolygon y tywydd yn rheolaidd ar y newyddion a’r gwefannau.  
 
 Sicrhau bod pellteroedd teithio’r staff wedi eu mapio a’u cynllunio o ran 

dynodi pa staff sy'n gallu cerdded i’r gwaith/siwrnai fer mewn car (pum 
milltir) / siwrnai hir mewn car (10 milltir) / siwrnai hir iawn mewn car (10 
milltir +). Dylid ystyried anabledd, gyrwyr nerfus/newydd, gyriant pedair 
olwyn a phethau eraill sy'n effeithio ar y siwrnai. 

 

 Bydd eich penderfyniad chi ynghylch pryd yr ydych yn disgwyl i’r staff 
gyrraedd yn seiliedig ar hynny, h.y. bydd y staff yn nodi’r tebygolrwydd 
ymlaen llaw. Cofiwch, na allwch chi orchymyn i neb o’r staff yrru 
mewn amgylchiadau y mae’n eu hystyried yn beryglus. Fodd bynnag, 
bydd angen iddynt roi rhesymau cadarn dros beidio â dod i’r gwaith a’u 
cyfrifoldeb nhw yw’r  penderfyniad yn y pen draw. 

 

 Mae canllawiau ynglŷn â staff yn methu â bod yn bresennol oherwydd 
tywydd garw i’w cael ym Mholisi’r Awdurdod ar 'Absenoldeb am resymau 
heblaw am salwch personol.  
 
Gweler y rhestr wirio  
 

Rhew, barrug ac eira  
 
Er mwyn lleihau'r risg o lithro ar rew, ar farrug neu ar eira, mae angen i chi 
asesu'r risg a rhoi system ar waith i'w reoli. 
 

1. Nodwch y mannau awyr agored a ddefnyddir gan gerddwyr sydd fwyaf 

tebygol o gael eu heffeithio gan rew, er enghraifft: - mynedfeydd 

adeiladau, meysydd parcio, llwybrau i gerddwyr, llwybrau byr, mannau 

sydd ar lethr a mannau sydd yn wastad yn y cysgod neu’n wlyb. 

 
2. Monitro’r tymheredd, ac atal yw’r allwedd. Dylech chi gymryd camau 

os oes rhagolygon o dywydd rhewllyd.  

 
3. Rhowch weithdrefn ar waith i rwystro arwyneb rhew rhag ffurfio ac/neu 

i gadw cerddwyr oddi ar yr arwynebau llithrig (Gweler y ddogfen sydd 

ynghlwm Ai Graeanu ai Peidio â Graeanu) 

Rhestrau Gwirio  

 
Rhestr Wirio Rheoli Risg i benaethiaid ar gyfer tywydd garw  
 

CYNLLUNIO  Rhowch √ ar ôl 
cwblhau  

Mae’r paratoadau i leihau risgiau ar y safle wedi'u cwblhau 
(gan gynnwys digonedd o raean) 

 

Mae cynllun ar waith i sicrhau bod y mynedfeydd a’r 
allanfeydd yn rhwydd  

 

Mae cynllun ar waith i sicrhau ei bod yn rhwydd symud o 
gwmpas yr ysgol  

 

Mae’r lefelau goruchwyliaeth yn dderbyniol   

Cadw golwg rheolaidd ar y tywydd   

Y bwyleri i gyd ac unrhyw offer gwresogi arall mewn cyflwr 
da ac mae’r tanwydd ar y lefel gywir  

 

Anfon llythyr at yr holl rieni a gofalwyr   

Rhoi gwybod bod angen dod â thocyn bwyd os nad oes 
cinio ar gael yn yr ysgol  

 

Ystyriwch agor yn hwyr – paratoi neges i’r staff, 
rhieni/gofalwyr  

 

Cynllun i nodi presenoldeb amrywiol y disgyblion hynny sy’n 
cyrraedd yn hwyrach ac sy’n gadael yn gynharach nag oriau 
agor yr ysgol  

 

 
Os bydd tywydd garw bydd eich penderfyniad chi’n seiliedig ar asesu’r risg.  
 
Aseswch y risg o dan y penawdau canlynol (unwaith y byddwch chi wedi 
cymryd camau i leihau’r risg) 
 
 

Uchel  Boddhaol Iawn 

1  Safle   

2 Mynediad   

3 Y tymheredd y tu mewn i’r 
adeiladau  

  

4 Lefelau goruchwyliaeth    

5 Arall   

6 Toiledau/dŵr   

 
 
Dyma arweiniad i’r asesiad: os gallwch chi gael y plant i mewn i’r ysgol yn 
ddiogel a’u bod yn gallu aros oddi mewn iddi, mae’r tymheredd yn iawn, 
mae’r toiledau a’r tapiau’n gweithio ac yr ydych yn gyffyrddus â’r lefelau 
goruchwyliaeth, dylech aros ar agor. Ar adegau prin iawn, bydd yr ysgol yn 
gofalu am y plant yn hytrach na dysgu ac addysgu oherwydd y lefelau 
goruchwyliaeth. 
 
Os byddwch chi’n penderfynu cau’r ysgol, bydd yn rhaid i chi sicrhau bod yr 
holl blant sydd angen goruchwyliaeth gartref yn cael eu casglu cyn i chi gau’r 
ysgol gyfan. 

RHESTR WIRIO AR GYFER CAU’R YSGOL OHERWYDD TYWYDD GARW  
 

I’w lanw gan y Pennaeth cyn cau’r ysgol yn gyfan gwbl neu’n rhannol 
oherwydd tywydd garw.  
 

Enw’r ysgol:   

Faint o’r ysgol a gaeir  
(manylwch): 

 

Y dyddiad a’r amser y 
disgwylir cau’r ysgol: 

 

Am ba hyd y disgwylir 
cau’r ysgol: 

 

 
Y rheswm dros gau (ticiwch y bocs):- 
 

 
Person Cyfrifol Dynodedig: ………………………………………………..  

Rhagolygon o dywydd garw’n lleol  Oes  Nac 
oes 

Os Oes, nodwch y ffynhonnell:  

Ffyrdd yr ardal yn beryglus  Ydyn Nac 
ydyn 

Os Ydyn, manylwch (e.e. eira, 
llifogydd, y ffordd wedi ei 
rhwystro):  

Ar y safle  Amgylchiadau peryglus 
na ellir yn rhesymol eu lliniaru (er 
enghraifft, y llwybr at fynedfa'r ysgol 
neu fannau y mae'n rhaid i’r 
disgyblion eu tramwyo er mwyn 
symud o gwmpas y safle yn ystod y 
diwrnod ysgol) 

Oes  Nac 
oes 

 

A oes digon o staff i oruchwylio 
(ond ddim o angenrheidrwydd i 
ddysgu) nifer y plant sy’n debygol o 
fod yn bresennol? 

Oes  Nac 
oes 

 

A yw’n bosibl cynnal tymheredd 
rhesymol yn yr adeilad neu’r 
rhannau o’r adeilad lle mae’r plant 
a’r staff yn debygol o fod? 

Ydyw  Nac 
ydyw 

 

A oes dŵr ar gael ac a oes digon o 
doiledau’n gweithio’n iawn? 

Oes  Nac 
oes 

 

Amharwyd ar y cyflenwad pŵer  Do Naddo 

Difrod i adeiledd yr ysgol   Oes  Nac 
oes 

Os Oes, manylwch:  

Cwmni cludiant ddim yn rhedeg 
gwasanaeth  

Ie Nage Os Ie, nodwch lwybrau’r 
gwasanaeth: 

Hysbyswyd: Do Naddo 

Staff yr Ysgol 

Y Disgyblion  

Rhiant/Gwarcheidwad  

Cludiant Ysgol  

Ai Graeanu ai Peidio â Graeanu mewn Tywydd Rhewllyd  
 

Canllaw i’r Ysgolion Benderfynu ar eu Polisi  
 

Yn ffodus ddigon, nid yw’n rhaid i’r ysgolion ystyried y mater hwn yn aml, ond 
pan fydd y sefyllfa’n codi mae’n rhaid i’r ysgolion fod yn barod i gymryd y 
camau priodol yn unol â’r polisi sydd ganddynt. 
 
Bydd yr wybodaeth ganlynol yn ddefnyddiol wrth ystyried y polisi 
 

1. Yr ysgol sy’n gyfrifol am benderfynu a ddylid graeanu ai peidio. 
 
2. Os bydd yr ysgol yn penderfynu peidio â graeanu pan fo rhew bydd yn 

rhaid i’r Pennaeth a Chadeirydd y Llywodraethwyr benderfynu a yw’r 
risg o niwed i’r disgyblion a’r staff (a’r rhieni pan ddônt ar y safle) yn 
ddigon i warantu cau’r ysgol. 

 
3. Dylid nodi, os yw'r ysgol eisoes wedi archebu graean ac wedi ei storio 

mewn cynhwysydd a gedwir mewn man sy’n weladwy i’r rhieni, yna 
mae disgwyliad i raeanu. 

 
4. Cyn penderfynu ar bolisi o raeanu bydd yn rhaid ystyried y materion 

canlynol. 
 

a. Pwy fydd yn gwneud y gwaith ac a oes angen talu 
 
b. Lle mae graeanu - llwybr uniongyrchol o’r gât at y brif fynedfa - 

unrhyw lwybrau at ystafelloedd dosbarth allanol yn ogystal ag 
unrhyw fannau eraill a ystyrir yn angenrheidiol  

 
c. Pwy fydd yn penderfynu a ddylid graeanu ai peidio – Y 

Pennaeth, Gofalwr neu Lanhawr â Gofal  
 

d. Weithiau bydd y rhieni’n cynnig gwneud y gwaith fel 
gwirfoddolwyr – ac mae copi o’r canllawiau a gafwyd gan yr 
Adran Gyllid ynglŷn ag Yswiriant – Defnyddio Gwirfoddolwyr 
ynghlwm er gwybodaeth. 

 

Noder  
Dylid graeanu pan fo rhagolygon yn darogan barrug, rhew neu eira neu os 
yw’r llwybrau cerdded yn debygol o fod yn llaith neu’n wlyb ac mae 
tymheredd y llawr ar y rhewbwynt neu’n is na hynny.  Yr adegau gorau yw yn 
gynnar yn y noson cyn i’r barrug sefyll ac/neu yn gynnar yn y bore cyn i’r staff 
gyrraedd. Nid yw’r halen yn gweithio’n syth; mae angen digon o amser arno i 
ymdoddi yn y lleithder ar y llawr.  

Os wnewch chi raeanu pan mae hi’n glawio caiff yr halen ei olchi ymaith, ac 
mi wnaiff hynny beri porblemau os bydd y glaw’n troi’n eira. Mae eirau 
cywasgedig, sy’n troi’n rhew, yn anodd ei drin yn effeithiol gyda graean.  

Cofiwch fod 'barrug y wawr' yn gallu codi ar lawr sych, wrth i wlith y bore 
cynnar ymffurfio a rhewi wrth iddo gyffwrdd â’r llawr oer. Mae’n anodd 
rhagweld pryd a lle y bydd hynny’n digwydd.  


